
	1. ՀՀ աշխատանքի և սոցիալական հարցերի նախարարություն 
	13.12.2023

	2. 
	N ԱԺ/ԳԽ-2/31984-2023

	Հարկադիր կատարումն ապահովող ծառայության մասին» Հայաստանի Հանրապետության օրենքում փոփոխություն կատարելու մասին օրենքի նախագծի (այսուհետ Նախագիծ) վերաբերյալ ներկայացվում է հետևյալը․
Պետական ծառայողների (այդ թվում՝ հարկադիր կատարումն ապահովող ծառայության) վարձատրության, այդ թվում՝ պարգևատրման հետ կապված կարգավորումներ արդեն իսկ հստակ սահմանված են «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով։ 
Ուստի, այս մասով հարկ է նկատի ունենալ Հարկադիր կատարումն ապահովող ծառայության մասին» օրենքի 25-րդ հոդվածի 2-րդ մասի կարգավորումն առ այն, որ հարկադիր կատարողի վարձատրության, այդ թվում` հիմնական և լրացուցիչ աշխատավարձերի հաշվարկների և չափերի, աշխատավարձի բնականոն աճի հետ կապված հարաբերությունները կարգավորվում են «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով։
«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով նախատեսված պարգևատրման (այդ թվում՝ պարգևատրման ֆոնդերի կամ աշխատավարձի ֆոնդի նկատմամբ որոշակի սահմանափակումների վերաբերյալ) միասնական կարգավորումներից տարբերվող առանձնահատկություններ նախատեսելու համար, անհրաժեշտ է որոշակի փոփոխություններ կատարել «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում (եթե նման մոտեցումն ընդունելի է պետական ծառայողների համար տվյալ օրենքով ներդրված վարձատրության միասնական քաղաքականության համատեքստում)՝ Հարկադիր կատարումն ապահովող ծառայության մասին» օրենքում նախագծով առաջարկվող տարբերակով լրացում կատարելու փոխարեն։ 
Բացի այդ, հաշվի առնելով ՀՀ վարչապետի աշխատակազմի քաղաքացիական ծառայության գրասենյակի կանոնադրական լիազորությունները և միասնական վարձատրության համակարգի առկայությունը, կարևոր է նաև Նախագծով առաջարկվող կարգավորումների վերաբերյալ ստանալ ՀՀ վարչապետի աշխատակազմի քաղաքացիական ծառայության գրասենյակի կարծիքը։

	Ընդունվել է ի գիտություն
Նախագիծը չի հակասում «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքին:

	3. ՀՀ ֆինանսների նախարարություն
	20.12.2023

	
	N 01/8-3/25020-2023

	Նախագծով նախատեսվում է կատարողական վարույթների ծավալով պայմանավորված հարկադիր կատարողների խրախուսման շարունակականությունն ապահովելու նպատակով կանոնակարգել ՀՀ պետական բյուջեով ՀՀ արդարադատության նախարարության հարկադիր կատարումն ապահովող ծառայության համար պարգևատրման հավելյալ ֆոնդի ձևավորման պայմանները, հաշվարկման և հատկացվող գումարի առավելագույն չափի որոշման կարգը:
Այս կապակցությամբ առաջարկում ենք Նախագծում կատարել համապատասխան փոփոխություններ և վերոնշված կարգավորումների իրավասությունը օրենքով վերապահել ՀՀ կառավարությանը:
Միաժամանակ հայտնում ենք, որ Նախագծով նախատեսվում է, որ պարգևատրման հավելյալ ֆոնդի չափը յուրաքանչյուր տարի չի կարող գերազանցել Հարկադիր կատարումն ապահովող ծառայության առաջիկա բյուջետային տարվա համար հաշվարկային հիմք ընդունված հաստիքային ցուցակով հիմնական աշխատավարձի վճարման համար նախատեսված ամսական գումարի տասներկուսապատիկի 35 տոկոսը, մինչդեռ աշխատանքային քննարկումների ժամանակ ՀՀ ֆինանսների նախարարության կողմից առաջարկվել էր սահմանել 30 տոկոսի չափով:
Նշվածով պայմանավորված, առաջարկում ենք օրենքի Նախագծի ընդունումից հետո սահմանված կարգով ՀՀ կառավարության որոշման համապատասխան նախագիծ շրջանառելիս սահմանել, որ պարգևատրման հավելյալ ֆոնդի չափը չի կարող գերազանցել Հարկադիր կատարումն ապահովող ծառայության առաջիկա բյուջետային տարվա համար հաշվարկային հիմք ընդունված հաստիքային ցուցակով հիմնական աշխատավարձի վճարման համար նախատեսված ամսական գումարի տասներկուսապատիկի 30 տոկոսը:

	Ընդունվել է 
Նախագիծը և դրա հիմնավորումը լրամշակվել են:

	4. ՀՀ վարչապետի աշխատակազմի քաղաքացիական ծառայության գրասենյակ
	03.01.2024

	
	N 02/11.4/45372-2023

	Նախագծի 1-ին հոդվածով «Հարկադիր կատարումն ապահովող ծառայության մասին» օրենքի 25-րդ հոդվածում լրացվող 2.1-ին մասից անհրաժեշտ է հանել «Սույն հոդվածի 1-ին մասով սահմանված համարժեք վարձատրության իրավունքն ապահովելու նպատակով» բառերը, քանի որ պարգևատրման գործառույթը աշխատողին խրախուսելն է, այլ ոչ թե կատարված աշխատանքին համարժեք վարձատրություն ապահովելը, որի վերաբերյալ իրավակարգավորումները սահմանված են Աշխատանքային օրենսգրքում, և մասնավորապես ոլորտը կարգավորող՝  «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում: Նախագծով առաջարկվող ձևակերպումը խնդրահարույց է նաև ՏՀԶԿ/ԵՄ ՍԻԳՄԱ նախաձեռնության կողմից հրապարակված Հանրային կառավարման 11-րդ սկզբունքին:
	Ընդունվել է 
Նախագիծը խմբագրվել է:



